
>>  Ek wil asb inteken op Verskil              

  >>  Kanselleer asb my intekening op Verskil

NUUSBRIEE = NOORDELIKE SINODE





Kliek op die knoppie en besoek ons sinode se webwerf [www.ngk-ntvl.com]  


5 Maart 2009


Algemene verkiesing 2009

>>  Die verkiesing is binnekort met ons.  Die politieke partye is aan die woel en die koerante het meer as genoeg om oor te skryf.  Die vraag is net of die Christene net so aan die woel is met ons gebede vir die verkiesing.  Ons het meer as genoeg om vir die Here te vertel!

>>  Kyk gerus na die aangehegte die verklaring deur die sinodevoorsitters van die Gereformeerde Kerke in Suider-Afrika, die Nederduitsch Hervormde Kerk van Afrika en die Nederduitse Gereformeerde Kerk wat op 27 Februarie vrygestel is. ('n Engelse weergawe is ook beskikbaar by hermien@noordsin.co.za)
>>  Kyk ook gerus na die Open Letter to South African Political Leaders deur prof Tinyiko Maluleke, die voorsitter van die SA Raad van Kerke  (www.sarc.org.za kliek op news)

Versoeningsgesprek in Benoni

Die herenigingsgesprek tussen die NG Kerk en die VGKSA het in Oktober verlede jaar ‘n laagtepunt bereik.  Onder leiding van die Wêreldalliansie vir Gereformeerde Kerke vind hierdie week (4-6 Maart) ‘n gesprek plaas waarin gepoog word om die dooiepunt te besleg.  Plaas hierdie gesprek asseblief hoog op jou gebedslysie!


Jeugbediening Konferensie
Wanneer:  19 Maart 2009 om 08:00-13:00
Waar: NG Lynnwood, Pretoria (Sussexlaan 439, Lynnwood)

Koste: R30p.p (Betaalbaar op die dag)
*  Program en plakkaat aangeheg 
*  NB  Vooraf besprekings essensieël – jeug@lynnwoodng.org.za / Nelis Maritz 082 692 8865

Ds Zander van der Westhuizen skryf soos volg: Die Sinodale Taakspan het 'n eerste-rondte Y-Knot in 2006 begin, waarin 13 gemeentes deelgeneem het aan 'n proses van jeugbediening ontwikkeling.  Gemeentes het ingekoop op 'n proses oor die tydperk van 18 maande om hul gemeente se jeugbediening kontekstueel en inklusief te ontwikkel. 
Die Taakspan kry tans navrae hieroor. 
>>  Indien gemeentes sou belangstel om meer inligting hieroor te ontvang met die oog om weer in 'n rondte betrokke te wees - kontak asseblief vir Fritz Snyman per e-pos fritz@ngpottiessuid.org.za. Dit sal die Taakspan help om te besin oor die moontlikheid van 'n tweede rondte se lewensvatbaarheid in die sinode.

Vrouebelange

Aandag alle vrouebelange aksies - neem asb kennis van die volgende regstelling:
*  Toerusting seminaar:  19 September 2009

Stabilis - Gemeentes se bedieningsvennoot
Stabilis Behandelingsentrum vir substansafhanklikheid raak toenemend betrokke by individue, groepe en gemeenskappe. Stabilis was in 2008 verantwoordelik vir die opleiding van vrywilligers as traumawerkers in die Moot en Centurion. Die projek staan bekend as MON AMI [Frans: My vriend] – Trauma Troops. Die vrywilligers is reeds hard aan die werk om mense wat deur trauma geraak is emosioneel by te staan. SAPD -Villieria stel saam met die vrywilligers op 11 Maart 2009 (10:00) ‘n traumasentrum by die stasie bekend. Predikante wat teenwoordig wil wees kan telefonies of per epos bevestig. 

Vir verdere navrae skakel Jacques Botes by (012) 333 7702 of pro@stabilistc.co.za

CMR Nuus

CMR Pretoria Sentraal
>>  Bestuurskomitee en Ledevergadering
Alle belangstellendes word uitgenooi na die CMR Pretoria Sentraal se jaarlikse bestuurs- en ledevergadering wat gehou sal word op 25 Junie 2009 om 11:00 te Bronberg Kantoor, Bourkestraat 88, Sunnyside.  Die doel van die vergadering is om die algemene dienste en funksionering te bespreek, sake voor te lê vir besluitneming, kennisname en verdere beplanning asook die finansiële stand van die organisasie te monitor en te bestuur.
U teenwoordigheid en insette sal baie waardeer word.  Bevestig voor of op 30 Mei 2009. Kontak:  I Oosthuizen (Sekretaresse);  e-pos: sentraal@cmrn.co.za  tel nr: 012 343 5423;  www.cmrn.co.za

****************************************************************************************
>>  Vosstraat-nuus
Aangeheg is die Februarie-nuusbrief.

Die Sentrum vir Kontekstuele Bediening en Sentrum vir Bedieningsontwikkeling Excelsus

Alle belangstellendes word uitgenooi na die volgende geleenthede/kursusse vir voortgesette bedieningsontwikkeling wat in Maart en April begin. Vir detail kan die betrokke kursus op die webbladsy van die Sentrum vir Kontekstuele Bediening (www.ccm.up.ac.za) opgeroep word by Afrikaans (akademiese programme'.  [Vir meer inligting lees die aangehegte dokument)

TEO nuusbrief
 

Hierdie week is van prof Jan van der Watt, Nuwe Testamentikus, afskeid geneem. Vandag plaas ons die Dekaan, prof Cas Vos, se huldeblyk tydens die afskeidsfunksie, asook ‘n kort weergawe van sy lewe en werk. Daar is ook ‘n roerende bydrae van prof Van der Watt oor ‘n Rwandese student van hom wat op sy sterfbed sy doktorsgraad ontvang het. Vandag verskyn die laaste aflewering van prof Johnnie Roberts se reeks oor Skrifbeskouing en Skrifgebruik. Verder skryf Jurie le Roux ‘n meditasie oor God se troos.  Ten slotte is daar ‘n advertensie in verband met die vakante pos in Nuwe-Testamentiese Wetenskap

Bybel-Media
 

Lees in die aangehegte nuusbrief meer oor:
*  'n Nuwe DVD vir kleiner kinders - met die titel: Akkerpret in Bybelpark;
*  Artikels wat in die nuwe Kerkbode van 6 Maart verskyn.

Gemeente- en kollega-nuus
 

*  Waverley - Ds Danie Goosen van Secunda-Oos het die beroep na Waverley bedank.  Die gemeente het dus steeds 'n vakature vir 'n voltydse medeleraar.  Navrae kan gerig word aan die kerkkantoor (ngwaverley@mweb.co.za / 012-332 1779) of dr Gerrit Cloete (082 334 8641)
 

>>  Baie sterkte aan almal wat die jaar se Cape Argus gaan aandurf.
 

****************************************************************************************
*  Ander nuus
Mannebediening:  Die ADAM-bediening van Kerksondermure bied 'n konsep aan wat manne sal inspireer om manne vir God in die wêreld te wees.  Die videoreeks is so verpak dat dit gemeentes in staat sal stel om die reeks in die vorm van 'n kamp, aandsessies of 'n spesiale kursus aan te bied.  
>>  Gemeentes word uitgenooi na die aksie se volgende kamp: 15-17 Maart 2009 te Kwalata Wildsplaas, waar die konsep ervaar en evalueer kan word.
>>  Lees in die aangehegte dokument meer oor die bediening

Vakature: Lektor Nuwe Testament: Reformed Church in Zimbabwe (RCZ) se Murray Theological College
Lees die aangehegte dokument vir volledige inligting.

Ten slotte
Nuttige webwerwe:   Dankie vir almal wat al van nuttige webwerwe vertel het.  Ons sal probeer om elke week te verwys na 'n webwerf of twee wat vir die bediening nuttig kan wees, en dan ook een wat vir die rekenaarfundi's of rekenaarsukkelaars dalk iets kan beteken.
 

**  Bybelmedia Monitor het elke maand ‘n hele klomp praktiese wenke vir rekenaargebruikers.  Daar is ook baie praktiese wenke, verhale wat in ‘n gemeenteblad gebruik kan word en selfs ‘n paar grappies.  In hierdie maand se uitgawe word vertel hoe jy jou gekaapte/gesteelde motor met behulp van ‘n ou selfoon kan opspoor.  “Ons almal het ou selfone by die huis wat in onbruik verval het. Jy het daardie selfoon nou nodig. Koop vir jou 'n VodaCom simkaart. Die goed se koste beloop minder as R5. Koop beltyd. Koop sommer vir ongeveer R150, jy sal nou-nou sien hoekom jy soveel moet koop. Registreer by VodaCom op die nuwe nommer vir hulle 'Look4me'-opsie. Die koste per maand beloop ongeveer R12. Indien jy dus R150 se beltyd gekoop het, gaan jy nie gou weer tyd koop nie. Jy gaan in alle geval nie die foon gebruik om oproepe te maak nie. Plaas die beltyd op die foon. Kry vir jou 'n laaier wat jy in jou voertuig kan gebruik. Nou doen jy die volgende:  ….  (As jy wil weet, kan jy inteken op Bybelmedia Monitor by adele@bmedia.co.za).
 
BYLAES
VERKLARING VAN DIE SINODEVOORSITTERS VAN DIE DRIE AFRIKAANSE KERKE IN OORLEG MET HULLE KOMMISSIES IN SAKE KOMENDE ALGEMENE VERKIESING  27 Februarie 2009

Die drie Afrikaanse kerke nl die Gereformeerde Kerke in Suider-Afrika, die Nederduitsch Hervormde Kerk van Afrika en die Nederduitse Gereformeerde Kerk beskou dit as hulle profetiese roeping om etiese kwessies in die Suid-Afrikaanse samelewing aan te spreek. Die kerke wil, met die oog op die komende verkiesing, op sekere uitgangspunte wys.

Alle geregistreerde burgers van die land het die reg én die plig om aan die politiek deel te neem. Vir Christene beteken dit nie net om te stem nie, maar ook om op alle vlakke deel te neem aan die politieke gesprek wat die verkiesing voorafgaan. Sulke gesprekke kan daartoe bydra om helderheid oor bepaalde politieke kwessies te verkry.

Die koninkryk van God gaan wyer as die grense van die kerk. Daarom moet Christene binne en buite die politiek regverdigheid teenoor alle mense, ongeag ras, kleur, geloof of geslag, bevorder. Elke stem in die huidige minderheids- of meerderheidspartye, moet daarop aandring. Die ideaal van Suid-Afrika as ‘n nie-rassige land moet gekoppel word aan algemene reg en geregtigheid.

Met regverdigheid as maatstaf beklemtoon ons die volgende:

* Die handhawing van Suid-Afrika as ‘n verklaarde regstaat. Dit beteken die handhawing van die grondwet én die onafhanklikheid van die regbank wat aangewys is om dit toe te pas. Hierdie uitgangspunt word ondermyn as die grondwet en die wette van die land nie op dieselfde manier op alle burgers, bekend en minder bekend, van toepassing gemaak word nie. Regeringslede kan nie met ’n skoon gewete staatkundig lei as hulle nie self die grondwet van die staat en wetsgehoorsaamheid versimboliseer of uitleef nie. Die handhawing van die grondwet is juis een van die belangrikste instrumente wat tans in Suid-Afrika beskikbaar is om regverdigheid aan almal te verseker.

* Omdat die grondwet regverdigheid, vryheid en menswaardigheid aan alle burgers van die land wil verseker, is dit net billik om daarop aan te dring dat alle stemgeregtigde kiesers moet kan stem, ook diegene wat tydelik buite Suid-Afrika verkeer. Ons neem met dank kennis van pogings deur die Onafhanklike Verkiesingskommissie in die verband, maar versoek tog dat teikendatums só gestel en só wyd bekend gemaak word dat soveel as moontlik geregistreerde kiesers hulle stem kan uitbring. 

* Uitskakeling van korrupsie, misdaad en wetteloosheid op alle vlakke, is ‘n voorvereiste vir ‘n regverdige en stabiele samelewing. Die geloofwaardigheid van ‘n regering in ‘n demokratiese staat hang af van sy integriteit en vermoë om te lewer wat hy belowe. Die talle verkiesingsbeloftes van politieke partye oor sake soos effektiewe regering, dienslewering,  veiligheid, onderwys, ekonomie, die bestryding van MIV/VIGS en die bekamping van misdaad moet uiteindelik waar gemaak word as daardie party aan bewind sou kom.  

* Ons bepleit ook politieke verdraagsaamheid in ‘n staat waarin vryheid van spraak en stemreg aan almal gewaarborg word. Vreedsame, vrye politieke prosesse skep ‘n groter moontlikheid om die aandag weg te lei van emosionele drif en fisiese geweld na ‘n regverdige ruimte vir almal. Regverdige verkiesings is slegs moontlik indien dit in ‘n gees van verdraagsaamheid kan plaasvind waar alle politike partye die geleentheid het om hulle saak te stel. Regverdigheid en verdraagsaamheid teenoor almal is die basis waarop almal kan saamwerk vir ‘n beter Suid-Afrika.   

Ons wil alle politieke partye wat aan die komende verkiesing in April in Suid-Afrika deelneem, verseker van ons erns met hierdie verklaring en ons voorbidding dat die Here hulle hierin sal lei voor en na die verkiesing. Ons is ook daarvan bewus dat talle van hulle die uitgangspunte van hierdie verklaring onderskryf. Mag ons getuienis hulle in hulle benadering versterk.   

Prof Theuns Dreyer (Nederduitsch Hervormde Kerk van Afrika)

Dr Neels Smit (Gereformeerde Kerke in Suider-Afrika)

Prof Piet Strauss (Nederduitse Gereformeerde Kerk)
Terug na Verskil

JEUGBEDIENING KONFERENSIE

Aangebied deur die Noordelike Sinode Taakspan Jeug

19 Maart 2009

NG Lynnwood, Pretoria

08:00 – 13:00

Koste: R30p.p (Betaalbaar op die dag)

Vooraf besprekings essensieël – jeug@lynnwoodng.org.za | Nelis Maritz 082 692 8865

PROGRAM

08:00

Registrasie en koffie

08:30

Opening – Retief Burger (Lof-en aanbiddingsleier en kunstenaar)

09:15

Hoofspreker – Elrico van Rooyen (Nasional Jeug Kommissaris van die Presidensie) -


JEUGBEDIENING IN DIE KONTEKS VAN SUID AFRIKA VANDAG

10:15

Wegbreek sessies (eerste rondte)


*
Belydenisaflegging – nuwe uitdagings?  Johan Avenant | Tienie Bosman

*
Kategese – ‘n krisis?  Waldemar Stumpfe

*
Dissipelskap – ingrypende een-tot-een verhoudings  Zander van der Westhuizen
11:15

Breek met verversings

11:45

Wegbreek sessies (tweede rondte)


*
Belydenisaflegging – nuwe uitdagings?  Johan Avenant | Tienie Bosman

*
Kategese – ‘n krisis?  Waldemar Stumpfe

*
Dissipelskap – ingrypende een-tot-een verhoudings  Zander van der Westhuizen
13:00

Vertrek

Terug na Verskil

Vossie Nuusbrief 


Februarie 2009

Liewe Vossievriende! Kan julle glo dis einde Februarie! Dis glo ‘n platsakmaand vir baie – maar eerder dit as ‘n lamsakmaand! Hoop julle is almal wel en gelukkig in wat julle doen. Ons het mos almal ‘n unieke plekkie om te vul en ek hoop julle plekkie voel net nommerpas!

Ons wil net opdateer met ons nuus en sê dat ons crèche vanjaar reeds in die eerste maand vol was en  ons  tans 75 kinders het,  wat ons maksimum is. Daar is reeds weer 12 kinders op die waglys wat ons ongelukkig nie kan  akkommodeer nie. Ons personeelbesetting by Vossentrum is gelukkig vol en daarom kan ons met spoed beweeg. 

Dis ongelooflik waartoe kinders instaat is as hulle kognitief gestimuleer word en ons kan reeds met kinders kommunikeer wat hier ingestap het in Januarie en net Frans kon praat! 

Een daarvan is Raphael wat van Burundi af  kom.(Nee,nie die engel Raphael waarvan die Apokriewe boeke praat nie…!Hierdie outjie is dalk  bietjie donker daarvoor!) 

Ons het eintlik nie plek gehad vir hom nie, en het nie meer subsidiegeld gehad nie. Maar oordeel self na sy storie!

Hy is 4 jaar oud en sy enkelmoeder verkoop lekkers in Marabastad vir ‘n inkomste. Gevolglik moes sy hom bedags toesluit in hulle enkelkamertjie hier in die middestad. ‘n Buurman, wat gereeld Dinsdae ‘n dag af het, het  agtergekom dat die kind reeds 6 weke so toegesluit moes word en het begin om met die kind en sy ma te kommuni-keer.  Die kind het op ons kontakdag  probeer om kos bo-op ‘n kas by te kom en afgeval sodat hy redelik beseringsmerke gehad het. Die buurman het die kind dadelik hierheen gebring en letterlik gepleit vir sy opname omdat hy van Vos Crèche gehoor het. Ons het die ma dadelik geskakel en ingeroep.

Nadat ons die volgende oggend met ma, kind en  buurman konsulteer het, is Raphael dieselfde dag hier opgeneem. Ons WENS net dat ons vir julle daardie vreugde-gesiggie kon wys toe hy klas toe kon gaan en  veral toe hy kon gaan eet saam met maatjies van sy ouderdom. Hy het letterlik aanmekaar bly eet en nooit ophou glimlag nie- (dis net toe ons die foto wou neem wat die ou onsekerheid hom so mistroostig laat lyk het, want hy ken nie ‘n kamera nie). Ons plaas sy foto eerste.

Die volgende foto is wanneer die kinders moet rus na middagete. Sommiges slaap wel nie en ons knipoog maar so in die verbygaan…Soos van ons vorige regeringshoofde  beloof ons kategories dat dit nie ‘n slagveld is nie. Dink julle nie dat dit gepas sou wees as mens hierdie foto “Slaap pikanieni” noem nie?

Nou bietjie nuus oor die haweloses. Ons het steeds tussen 60-70 mense per ete,  maar probeer dit hou op 60 tov kostes. Julle onthou dat ons hulle probeer in permanente werk plaas, nê? Die afgelope twee maande kon ons 9 mense help om permanente werk te bekom deur eers hulle koppe te swaai met groepwerk en dan van kontakte gebruik te maak vir indiensplasing. Natuurlik moet ons maar help met klere, toiletware, ID verwysings, CV’s ens. maar ons doen wat ons kan om hulle net van die straat af te kry. Al laasgenoemde goed kry ons uit skenkings en gratis dienste.

Die derde foto se naam is “Die donkie is ‘n wonderlike ding!”. Dit is ‘n voorbeeld van die lesse wat ons die afgelope maand in ‘n reeks aangebied aan ten minste 45 van haweloses. Gereelde weeklikse groepwerk van twee sessies word aangebied. Dit het ‘n Bybelse grondslag wat ons gewoonweg “Life Skills” noem, en ons kan die sukses daarvan meet aan die bywoningssyfer asook sukesvolle indiensplasings.Ons gebruik humor om die realiteite van armoede en agterstande te versag. Hierdie was lesse met donkiestories uit die Bybel, soos Talking Donkey (Num. 22), Valentine Donkey (1 Samuel 25), Donkey, coach of Royalty and carrier of the King (Sag.9,  Mattheus 1, 21, Markus 11).

Die laaste een is van die vorige hawelose, maar tans trotse Molifi Matsau, in sy nuwe sekuriteitsuniform, verbindingsradio en al. Hy werk tans reeds  vir drie maande in ‘n permanente hoedanigheid by Tramshed Pretoria Central. Hy het kom dankie sê!

To our English correspondents…..

The above is just an illustration of the work being done at this centre. With 75 learners we are at our full capacity and with 60-70 homeless people, we cannot accommodate any more new beneficiaries. We have been through some very difficult financial times, even in the new year. We had to re-plan our budgeting, and had to reach out even more to new and old donors. But, we are happy to say that we have been very successful as a team and that YOU are part of that team! Thank you, even for the smallest gift of food, clothing or school accessories. We do appreciate you and wish you Gods blessing for your kind hearts towards the most deprived of people.

DIENSTE VANUIT PRETORIA-SENTRAAL & LYNNWOOD KANTORE

Het u geweet!!!!!!!!
Mense maak hulle harte en beursies oop vir kinders wat in pleegsorg en/of kinderhuise versorg word - weg van hulle ouers & gesinne. Het u al mooi gedink oor hoedat hierdie kinders in alternatiewe sorg beland het? Dit is dieselfde kinders wie se lewens in gevaar of risiko was agv erge seksuele, fisiese en emosionele misbruik, geweld en/of mishandeling. Dit is die maatskaplike werkers wat daagliks die beskerming & beveiliging van die kinders moet verseker – dikwels gepaardgaande met negatiewe media berugte of duur kostes net omdat daar in belang van hierdie kinders opgetree was. Hierdie noodsaaklike diens is dikwels ń onsigbare en ondankbare diens wat hierdie kantoor tussen R 10 000 – R 17 000 per kind kos.

BOODSKAP VAN KANTOORBESTUURDER

Meeste van jul lesers is al baie jare betrokke by die CMR maar weet u werklik wie en wat die CMR is.  Die Christelik Maatskaplike Raad van Pretoria Sentraal is ‘n Christelike nie-winsgewende welsynsorganisasie.  Dit bestaan uit ‘n span professionele persone wat in samewerking en netwerking met ander kundiges, ‘mense se nood verander in hoop’.  Die CMR het reeds in 1936 ontstaan vanuit die NG Kerk met die doel om die armoede aan te spreek.  Waar die CMR dus aanvanklik gefokus het op die basiese behoeftes van mense het die dienste oor die jare gegroei na ‘n professionele en vakkundige diens – maar NIE losstaande van die Kerk se Diens van Barmhartigheid nie.  Ons is ‘n baie bevoorregte en unieke organisasie omdat ons ‘n Christelike basis en ondersteuning het en dit ook op die wyse kan uitleef.  

As mens so na die bogenoemde sukses stories kyk dan besef mens hoe die Here werklik CMR en al ons vriende, donateurs asook vrywilligers gebruik om Sy hande te wees in die uitreik na die mees behoeftiges in ons gemeenskap. 

ISABEL OOSTHUIZEN

CMR PRETORIA-SENTRAAL

Namens Almal by CMR Pretoria-Sentraal / 

Vos Gemeenskapsentrum
Terug na Verskil

Die Sentrum vir Kontekstuele Bediening

en
Sentrum vir Bedieningsontwikkeling

Excelsus
ADVANCE \d12Jy word vriendelik uitgenooi na ons volgende geleenthede/kursusse vir voortgesette bedieningsontwikkeling wat in Maart en April begin. Vir detail kan jy die betrokke kursus op die webbladsy van die Sentrum vir Kontekstuele Bediening (www.ccm.up.ac.za) oproep by Afrikaans (akademiese programme(. .

	MAART



Radio Kommunikasie

Doel van die kursus:

In Suid-Afrika is ons in die gelukkige posisie dat daar steeds heelwat geleenthede is vir leraars om radio-boodskappe te lewer.   Die huidige vereistes by die SAUK is dat leraars wat radio-boodskappe wil lewer, in staat moet wees om die radio as medium te benut.  Daarbenewens moet hulle weet watter vereistes radio-prediking stel en die eiesoortige kenmerke van die radio as 'n kommunikasiemedium kan aanwend in hul voorbereiding en lewering van die boodskappe.  

Hierdie kursus is daarop gerig om leraars en teologiese studente in staat te stel om met kundigheid die korrekte voorbereiding vir radio-uitsendings te doen en op innoverende en kommunikatiewe manier die radio te benut.  Tydens die kursus word kursusgangers blootgestel aan alternatiewe wyses om die evangelie oor die radio te bring as net prediking.

Johannesburg: 16 – 18 Maart 2009

	APRIL


Radio Kommunikasie

Doel van die kursus:

In Suid-Afrika is ons in die gelukkige posisie dat daar steeds heelwat geleenthede is vir leraars om radio-boodskappe te lewer.   Die huidige vereistes by die SAUK is dat leraars wat radio-boodskappe wil lewer, in staat moet wees om die radio as medium te benut.  Daarbenewens moet hulle weet watter vereistes radio-prediking stel en die eiesoortige kenmerke van die radio as 'n kommunikasiemedium kan aanwend in hul voorbereiding en lewering van die boodskappe.  

Hierdie kursus is daarop gerig om leraars en teologiese studente in staat te stel om met kundigheid die korrekte voorbereiding vir radio-uitsendings te doen en op innoverende en kommunikatiewe manier die radio te benut.  Tydens die kursus word kursusgangers blootgestel aan alternatiewe wyses om die evangelie oor die radio te bring as net prediking.

Kursusleier

Dr Flip Loots

Datums en plek:

Bloemfontein: 06 – 08 April 2009

Durban: 20 – 22 April 2009 (Jy sal kan gaan stem)

Interkulturele Berading – 

‘n Narratiewe Benadering

Doel van die kursus

Om persone wat op enige vlak met interkulturele kommunikasie gekonfronteer word, te help tot groter begrip van die problematiek en in die narratiewe benadering te onderrig

Kursusleier: 

Prof Julian Müller

Datum: 

20 – 21 April 2009

Ontwikkeling van Kontekstuele Bedieninge:

Misdaad in SA en die rol van die Kerk

Doel van die kursus: 

Misdaad is een van die mees afbrekende werklikhede waarmee Suid-Afrika tans te kampe het. Die kerk as draer van hoop het ‘n betekenis-volle rol om speel om misdaad te voorkom of te verminder. In die praktyk word egter gevind dat kerkleiers meestal nie weet waar om te begin en wat om met kriminaliteit te doen nie. Die doel van hierdie seminaar is om aan kerkleiers toerusting hieroor te gee. Dit gaan onder andere oor die analise van die misdaad-situasie, en oor die ontwikkeling van praktiese response op die misdaadsituasie in ons gemeenskappe. 

Kursusleiers: 

Dr Johan Burger (Instituut vir Sekerheidstudies), Mnr Johan Duvenhage, Dr JP 

van der Walt 

Wie mag inskryf? 

Alle kerkleiers en enige ander belangstellende persoon 

Struktuur en duur van die seminaar: 

Die kursus word aangebied as ‘n eendag-seminaar. 

Datum:18 April 2009

Plek: Pretoria 

Prys: R 300 

Sperdatum vir inskrywings: 

Een maand voor die aanvang van die kursus. 

Minimum getal deelnemers wat vereis word: 10


Wie leef, leer. Wie leer, leef.
Jy is welkom as student by die Sentrum. Kontak ons gerus.
Web: www.excelsus.org.za/www.ccm.up.ac.za
Ek hoop om jou in een van ons geleenthede vir voortgesette bedieningsontwiikkeling te sien. 

Malan Nel

Direkteur: Sentrum vir Kontekstuele Bediening

Ferdi Clasen: Programkoördineerder: Excelsus
Terug na Verskil

BYBEL-MEDIA NUUSBRIEF 5/2009

Akkerpret in Bybelpark (DVD 2) kook!

Ma en Pa, hier’s vet pret vir die jongspan. Akkerpret in Bybelpark is ’n prettige poppeteater om die jongspan te help om God lief te hê. ’n Spannetjie pop-karakters vertolk die rolle in agt stories. Die stories het name soos “Boelie kom sy moses teë”, “Frikkie en Frederik verdwyn”, “Die vriendelike skelm” en “Die selfoontjie”. Dit klink na episodes uit ’n kind se lewe, maar dit bevat belangrike lesse oor kwessies soos vergelding, beskerming, veiligheid by God, standvastigheid en eerbaarheid.

Tussen die stories deur ontdek kykers ’n God van liefde, genade en respek vir die self en ander. ’n Toonkrul-lekker klankbaan vergesel die DVD. Die kleinspan kan op die maat van agt nuwe liedjies saamsing. Hulle is:

· Die boelie-liedjie

· Mure, heinings en drade

· Die vlug-liedjie

· Die wegkruipplek

· Die rots-liedjie

· Die beste plek

· Onder sy vlerk

· Reg en verkeerd

Die DVD is die opvolg op die treffer Akkerpret in Bybelpark (DVD 1). Dieselfde geliefde pop-karakters tree in beide DVD’s op. Die DVD duur 90 minute en is geskik vir kinders 3-8. Oo ja, Ma en Pa sal dit ook geniet!

Teen R124,95 by Bybel-Media. Skakel dadelik 0860 26 33 42 en bestel.

Lees in Kerkbode van 6 Maart 2009:

· Nuwe verdagmakery teen NG teoloë – Die man wat twee jaar gelede ’n herrie in die NG Kerk veroorsaak het met ’n omstrede DVD waarin verskeie vooraan- staande teoloë van die NG Kerk van dwaalleer beskuldig is, mnr Sarel van der Merwe, is terug met ’n nuwe arsenaal aantygings en verdagmakery teen die kerk. Dié slag span hy sy net veel wyer.

· NG leiers pols politieke partye oor verkiesing – Die NG Kerk se leierskap gaan in die aanloop tot die algemene verkiesing op 22 April met al die grootste politieke partye in die land samesprekings voer om sodoende sinvolle leiding aan sy lidmate te kan gee.

· “Verdra mekaar,” pleit gelowiges én ongelowiges – Verdraagsaamheid tussen gelowiges en ongelowiges en erkenning van mekaar se standpunte sonder prysgawe van beginsels behoort ’n groter prioriteit vir die samelewing te wees.

· Wat is die “Emerging Church”?

· Roerende TV-reeks wil gemeenskappe genees – Danksy die Heartlines-beweging sal ’n televisiereeks genaamd Hopeville Suid-Afrikaners se verbeelding in Maart en April aangryp. En hulle aanspoor om verandering teweeg te bring deur goed te doen.

· ADGO: Nuwe tendense en uitdagings vir gemeentes.

· ADD: Malawi-vroue word met evangelie bemagtig.

Inligting, Navrae en Diensverskaffing: Skakel 0860 26 33 42

· Of stuur jou bestelling per e-pos na: bestel@bmedia.co.za
·    Of koop direk met jou kredietkaart op die webtuiste: www.bybelmedia.co.za
Groete uit 'n warm Wellington.

Hans Steyn

Hoof: Bemarking en Fondswerwing

E-pos: hans@bmedia.co.za  

Tel: 021 864 8223

Terug na Verskil

MANNEBEDIENING

Geagte mannebediening verteenwoordiger 
Soos u sekerlik al bewus is, het daar die afgelope klompie jare 'n sterk 

bewuswording onder mans ontstaan oor hulle rol as Koning, Priester en Profeet en 

ons sien hierdie tendens al sterker word. Dink maar net aan die verhaal van Angus 

Buchan en die Mighty Men byeenkomste in Greytown. God is werlik besig om Sy 

koninkryk uit te brei en daarvoor kan ons Hom net loof en eer. 

Die vraag ontstaan egter wat word van manne na afloop van sulke 

kampe/konferensies en hoe kan gemeentes help om die momentum te behou. 

Ons by Adambediening glo ons het 'n konsep wat manne sal inspireer om manne vir 

God in die wêreld te wees en om diegene wat dalk afgedwaal het weer terug te bring 

op Sy weë. 

Dit bestaan uit 'n videoreeks aangebied deur John Eldredge en is gebaseer op sy 

boek "Wild at Heart – Discovering the secret of a man's soul". Ons het die 

videoreeks so verpak dat dit gemeentes in staat sal stel om die reeks in die vorm 

van 'n kamp, aandsessies of 'n spesiale kursus aan te bied. Saam met 'n 

groepskonsep is die reeks volledig en geen sprekers word benodig nie. 

Die groot sukses wat ons daarmee behaal oortuig ons dat God se sëen daarop rus. 

Hierdie is dus 'n uitnodiging aan u gemeente om: 

1 Ons eerskomende kamp vanaf 15 – 17 Mei 2009 te Kwalata Game Ranch by 

te woon. 

2 Kom ervaar en evalueer die inhoud daarvan. 

3 Indien julle aan die einde van die naweek van mening is dat dit vir julle van 

nut kan wees: 

a. Kan julle self die program aanskaf en implimenteer of 

b. Julle kan die program by kerksondermure leen. 

4 Ons beoog om kostes vir die naweek te beperk tot nie meer as R400 per 

persoon. 

Beskikbare plekke is beperk. 
Belangstellendes moet ons asseblief kontak voor die einde van Maart sodat ons die nodige plekke kan reserveer. 

Kontakpersone Johann van Rensburg (082 335 4759 – jvanrensburg@rems2.com 

Of Chris Cromhout (082 332 5626 – Chris@Crigel.Co.Za) 

Terug na Verskil

REFORMED CHURCH IN ZIMBABWE

VACANT POST - LECTURER

The Reformed Church in Zimbabwe (RCZ) is upgrading the level of Theological training at its Murray Theological College (M.Th.C).

A vacancy for a suitably qualified lecturer (female or male) in the subject of New Testament (NT) rose because of this process.

Requirements:

Minimum academic requirement: B.Th. degree or higher qualification awarded by a reputable institution of higher learning. 

Congregational experience in a Reformed/Presbyterian context is preferable. 

Theological teaching of NT would be an added advantage. 

Applicants need to provide proof of valid membership of and good standing in a local Reformed/Presbyterian congregation.

Applications:

Interested parties are invited to submit a CV and relevant documentation to:

Application NT at M.Th.C General Secretary

Reformed Church in Zimbabwe 

P 0 Box 670

MASVINGO

Zimbabwe

Email:   rczsynod@comone.co.zw or chrismany@hotmail.com 

NB. All applications received by 30 April 2009 will be considered. Short-listed applicants will be contacted by 31 May 2009 with full information regarding the package offered, additional documentation, interview dates etc.
Terug na Verskil

Humor is die erns wat agter die skerts skuil….

